
ДЕГРЕДАЦИЯГА УЧРАГАН СУҒОРИЛАДИГАН ЕРЛАРНИ ТИКЛАШ 
ВА ФОЙДАЛАНИШГА КИРИТИШНИНГ АҲАМИЯТИ 

 

Усманов Юсуф Алиқулович - “Тошкент ирригация ва қишлоқ хўжалигини 

механизациялаш муҳандислари институти” Миллий тадқиқот университети катта 

ўқитувчиси, и.ф.ф.д., PhD 

Мухторов Ўзбекхон Бурхонович - “Тошкент ирригация ва қишлоқ хўжалигини 

механизациялаш муҳандислари институти” Миллий тадқиқот университети 

кафедра мудири, и.ф.ф.д., PhD доцент 

 

Аннотация: Ушбу мақолада 

ердан фойдаланишни тақсимлашни 

ташкил этиш шароитида 

деградацияга учраган суғориладиган 

ерларни тиклаш ва фойдаланишга 

киритиш механизмлари билан боғлиқ 

бўлган таклиф ва тавсиялар 

асосланган.     

Kalit so‘zlar: деградация, сув 

танқислиги, суғориладиган ер майдони, 

шўрланиш. 

Аннотация: В основе статьи 

лежат предложения и рекомендации, 

касающиеся механизмов 

восстановления и использования 

деградированных орошаемых земель в 

условиях организации 

землепользования.     

Ключевые слова: деградация, 

дефицит воды, площадь орошаемых 

земель, засоление. 

Abstract: This article is based on 

Кириш 

БМТ маълумотига кўра, 

чўлланиш дунё аҳолисининг бешдан 

бир қисмига таҳдид солаётир. Ҳозир 

дунёдаги қуруқлик майдонининг учдан 

бир қисми чўлга айланиш таҳдиди 

остида қолган. Дунёда деградация 

жараёнлари натижасида ҳар йили 7 

миллион гектар ер майдони қишлоқ 

хўжалиги оборотидан чиқиб кетмоқда. 

Шу нуқтаи назардан, мамлакатимизда 

ҳам юқоридаги келтирилган 

муаммолардан тупроқ шўрланиши, 

кўчиб юрувчи қумлар тарқалиш хавфи, 

чанг бўронлари ва қурғоқчилик 

муаммоларига дуч келмоқда. Қишлоқ 

хўжалик фаолиятида яроқли ер 

майдонларининг камлиги табиат 

бойликлари ва ер-сув манбаларидан 

фойдаланишнинг самарадор янги 

йўналишларини излаб топишни талаб 

этмоқда. 

Мамлакатимизда чўлланишга 

қарши курашнинг миллий дастури 

ишлаб чиқилган бўлиб, ушбу дастурга 

кўра, ерлар деградациясининг ҳажмини 

қисқартириш ёки унинг олдини олиш, 

чўлланишга дучор бўлган ерларни 

қайта тиклаш ишларини амалга 

ошириш лозим.Статистик 

маълумотларга кўра, ҳар йили 

чўлланиш ва қурғоқчилик натижасида 

42 миллиард долларга яқин қишлоқ 

хўжалиги экинлари нобуд бўлади. Ҳеч 

кимга сир эмас, яқин келажакда 

минтақамизда иқлимнинг исиши 

кутилмоқда. Бугунги кунда глобал 

иқлим ўзгариши шароитида Марказий 

Осиё мамлакатларида сув танқислиги 

таъсири аллақачон сезила бошлаган. 

Бунинг оқибатида эса чўлланиш, 

шўрланиш ва туз шамоллари каби 

ҳодисалар сони кўпайиб бормоқда. 

Шунингдек, келажакда иқлимнинг 

тобора исиб бориши ва чўл 

зоналарининг кўпайиши озиқ-овқат 

маҳсулотлари (буғдой, маккажўҳори, 

шоли ва ҳоказо) етиштиришга салбий 

таъсир кўрсатиб, ҳайвонот ва ўсимлик 

дунёсида ҳам кенг кўламли кўчишлар 

кузатилиб келинмоқда. 

Мамлакатимизда ҳам суғориладиган ер 

майдонлари йилдан-йилга қисқариб 

бормоқда. Оролнинг қуриган 

ҳудудидан туз ва бошқа минерал 

моддаларнинг шамол орқали 

тарқалиши, сув тақчиллиги оқибатида 

чўлланиш даражаси ортаяпти. 

Қорақалпоғистон Республикаси, 

Хоразм, Навоий, Жиззах, Сирдарё, 

Сурхондарё ва Қашқадарё 

вилоятларида чўлланиш даражаси 

юқори. Статистик маълумотларга кўра, 

Ўзбекистонда 22 миллион гектар ер 

чўлланишга мойил ҳудуд ҳисобланса, 

мавжуд яйловларнинг 43 фоизи эса 

инқирозга учраб, чўлланиб бўлган. 

Муаммони тўла ҳис қилмаслик ва 

унинг ечимига нисбатан бепарволик, 

соҳага тегишли илмий 

тадқиқотларнинг камлиги ёки 

амалиётда улардан фойдаланмаслик 

оқибатида мазкур масала 

долзарблигича қолиб кетмоқда. Шу 

нуқтаи назардан, ҳудудларда саҳрога 

чидамли саксовул, қандим, черкез каби 

ўсимликлардан иборат ўрмонзорлар 

барпо этилиши ўзига хос экотизим 

пайдо бўлиб, иқлим ўзгаришини 

юмшатади.Чўл зонада озуқабоп 

ҳисобланган чогон, терескан, боялич, 

қайроук каби ўсимликлар 

кўпайтирилиши озиқ-овқат 

хавфсизлигини таъминлашга хизмат 

қилади. Ўзбекистонда сув 

ресурсларидан тежамли фойдаланиш 

йўналишидаги давлат сиёсатининг 

натижаси ўлароқ фойдаланилаётган 

сувларнинг умумий миқдори 1980 

йилларга нисбатан йилига 64 миллиард 

метр кубдан ўртача 51 миллиард метр 

кубгача камайтирилди. Дарҳақиқат 

кўрилаётган барча чора-тадбирлар 

суғориладиган ерларни муҳофаза 

қилишга қаратилган бўлиб, 

суғориладиган ерлар умуммиллий 

бойлик, қишлоқ хўжалиги 

маҳсулотларини ишлаб чиқариш ва 

мамлакат озиқ-овқат хавфсизлигини 

таъминлашнинг асосий манбаларидан 

бири ҳисобланади.Суғориладиган 

ерларнинг вилоятлар бўйича 

тақсимланиши юқоридаги 1-расмда 

келтирилган 2019 йил 1 январь 

ҳолатига кўра. 

1-расм. Республика бўйича 

суғориладиган ер майдонлари 

вилоятлар кесимидаги улуши % 2022 

йил маълумотлари. 

Кейинги йилларда 

мамлакатимизда ер ва сув 

муносабатларини такомиллаштириш, 

қишлоқ хўжалигига мўлжалланган ер 

майдонларини мақбуллаштириш ва 

уларни ажратишнинг 

соддалаштирилган тартибини қўллаш, 

ер-сув ресурсларидан фойдаланишда 

замонавий бозор механизмлари, 

инновацион ва ресурс тежовчи 

технологияларни жорий қилиш, паст 

ҳосилли пахта ва ғалла майдонларини 

қисқартириш ҳисобига юқори 

даромадли, экспортбоп маҳсулотлар 

етиштириш бўйича тизимли чоралар 

амалга оширилмоқда. Шу билан бирга, 

республика аҳолиси сонининг юқори 

суръатлар билан ўсиб бориши, қишлоқ 

хўжалиги ерларининг бошга тоифага 

ўтказилиши ва глобал иқлим ўзгариши 

таъсирининг кескинлашуви оқибатида 

охирги 15 йилда аҳоли жон бошига 

тўғри келадиган суғориладиган ер 

майдонлари ўлчами 24 фоизга (0,23 

гектардан 0,16 гектаргача), ўртача 

йиллик сув таъминоти даражаси эса 

3048 метр кубдан 158,9 метр кубгача 

қисқарди. Суғориладиган ерларнинг 

мелиоратив ҳолатини яхшилаш 

жамғармасининг ташкил этилгани, 

суғориладиган ерларнинг мелиоратив 

ҳолатини яхшилашга қаратилган давлат 

дастури доирасида амалга оширилган 

ишлар натижасида республика бўйича 

1 миллион 200 минг гектардан ортиқ 

суғориладиган майдонларнинг 

мелиоратив ҳолати яхшиланди. Сув ва 

ер ресурсларини бошқаришдаги 

иқтисодий механизмлар ва ҳуқуқий 

асосларни такомиллаштириш ҳамда 

меъёрий-ҳуқуқий ҳужжатлар 

талабларига қатъий риоя этилиши 

устидан назоратни кучайтириш каби 

масалалар доимий эътибордаги масала 

сифатида қаралмоқда. 

Тупрокларнинг унумдорлигига 

шамол ва сув эрозиялари катта таъсир 

кўрсатади. Бугунги кунда 2 млн. 

гектардан ошиқрок  ер дефляцияга, 

жумладан, 0,7 млн. гектар ер кучли 

дефляцияга учраган, 0,5 млн. гектар 

ерда ирригация эрозияси юз бермоқда. 

Бундай ерлар тоғ олдида жойлашган 

вилоятлар, айниқса, Фарғона водийси 

кўплаб учрайди ва салмоқли қисмини 

суғориладиган ерлар ташкил этади. 

Хусусан, бугунги кундаги ерларни 

ҳолати қуйидаги 2-расмдаги диаграмма 

маълумотларидан кўриш мумкинки, 

вилоятлар кесимида суғориладиган 

ерларнинг ҳолати қониқарли даражада 

эмаслиги ҳамда бу борада тизимли 

чора-тадбирлар амалга ошириш 

зарурлигини кўриш мумкин. 2-расмдан 

кўриш мумкинки, республикада 

мавжуд 14 та маъмурий вилоятлар 

ерларининг деярли барчаси маълум бир 

даражада шўрланганлиги боис 

деградация тадбирларини амалга 

ошириш бугунги куннинг энг муҳим 

вазифаларидан ҳисобланади. 

 
2-расм. Республика бўйича 

суғориладиган ер майдонларининг 

шўрланиш даражаси вилоятлар 

кесимида улуши % хисобида 

Шу нуқтаи назардан келиб чиқиб 

ўтказилаётган тадқиқот ишларини 

янада кучайтириш орқали 

шўрланишнинг келиб чиқиш 

сабабларини аниқлаш, ҳудудларнинг 

табиий шароитларини инобатга олган 

ҳолда мелиоратив тадбирлар олиб 

бориш режасини тузиш, соҳада 

замонавий инновацион 

технологияларни қўллаш орқали илмий 

асосланган таклиф ва тавсияларни 

ишлаб чиқиш, уларни амалиётга 

тадбиқ қилиш бугунги кунинг муҳим 

вазифаси ҳисобланади. Қолаверса, бир 

қатор туманлар деградацияга учраган 

суғориладиган экин майдонлари ичида 

35-45%, айрим далаларда 52% гача 

учрайдиган, иккиламчи, кучли 

шўрланган, пахта ниҳоллари 

жабрланган, айрим участкаларда 

биринчи суғоришдаёқ 63-78% гача 

нобуд бўладиган “шўрхокли доғлар” 

шаклидаги, махсус агротехник, 

мелиоратив тадбирлар талаб этувчи 

ерлар ҳам катта майдонларни ташкил 

этади.Юқоридаги таҳлиллардан 

кўринадики, вилоятлар бўйича 

деградацияга учраган суғориладиган 

ерларни ҳолати бугунги кун ердан 

фойдаланиш барқарорлигини 

таъминлашдаги цикллилигига хизмат 

қилмаяпди. Жумладан, энг асосий 

муаммолардан бири сифатида ерларни 

деградация даражасига тушиб қолиши, 

тупроқларнинг шўрланиш ҳолати 

йилдан йилга ошиб бормоқда. 

Ҳудудларнинг табиий шароитларини 

инобатга олган ҳолда тизимли ташкил 

этилган мелиоратив тадбирларни олиб 

бориш, соҳага замонавий инновацион 

технологияларни қўллаш, шунингдек 

мақсадли тадбирлар олиб бориш энг 

муҳим вазифалардан бири 

ҳисобланади.Бундан ташқари 

республикамиз суғориладиган ерларида 

гумуснинг пасайиши, чўлланиш, 

ботқоқланиш, заҳарланиш, гипсланиш, 

бегона ўтлар босиши, булғаниш, сув 

босиши, ифлосланиш, ташлаб кетиш 

каби салбий ҳолатлар давом этмоқда. 

Хусусан, суғориладиган ерлар 

мониторингини ўтказиш яна бир 

аҳамиятли масаласи бу - тупроқ 

эрозиясининг олдини олиш ва 

оқибатини бартараф этиш масаласи 

бўлиши лозим. Шу нуқтаи назардан, 

эрозияланган тупроқларнинг 

унумдорлигини барқарор ошириш 

фақатгина тупроқни ҳимояловчи 

деҳқончилик асосида эрозияланиш 

жараёнлари тўхтатилганидан 

кейингина амалга оширилиши мумкин. 

Шунинг учун бизнингча, деградацияга 

учраган суғориладиган ерлар 

унумдорлигини тиклаш учун қуйидаги 

вазифаларни бажариш орқали 

эришилади: 

эрозияга учраган ерлар 

майдонини, унинг сабабларини 

аниқлаш, эрозияланган майдонларни 

карталаштириш; 

ўзида агротехник, ўрмон 

мелиорацияси, гидротехник ва 

ташкилий-хўжалик тадбирларни 

қамраб олган, тупроқни эрозиядан 

асровчи локал ҳудудий тизимини 

ишлаб чиқиш ва қўллаш; 

ҳар бир даланинг (технологик ер 

участкасининг) унумдорлик 

паспортини амалиётга киритиш, унда 

ҳақиқий ҳолат ва тавсия этиладиган 

тупроқ унумдорлигини оширишга 

имконият яратувчи чора-тадбирларни 

акс эттириш; 

экинлар структурасига тупроқни 

эрозиядан муҳофаза қилувчи тупроқ 

унумдорлигини тикловчи қишлоқ 

хўжалик экинларини киритиш, 

тупроқни муҳофаза қилувчи ва 

унумдорлигини тикловчи махсус 

алмашлаб экишни юритиш; 

тупроқни муҳофаза қилиш ва 

мелиорация қилиш учун эрозияга 

қарши ҳамда мелиорация қилиш 

машина ва қурулмаларининг тизимини 

белгилаш.  

Юқоридаги келтирилган 

тадбирлар тизимини қўллаш орқали 

деградацияга учраган суғориладиган 

ерларни фойдаланишга қайта 

киритишга имкон берувчи йўналишлар 

ҳисобланади. 

Хулоса ўрнида таъкидлаш 

лозимки, бугунги кунда 

республикамиздаги деградация 

ҳолатидаги суғориладиган ерларни 

тиклаш ишлари механизмини қайта 

кўриб чиқиш ва ҳудудий дастурини 

ишлаб чиқишни асослаш орқали 

ҳудудий иқтисодиёт хусусиятларини 

ўрганиш ва тизимли таҳлил қилиш 

хамда илмий салоҳиятни жалб этган 

ҳолда юқоридаги тизимли 

муаммоларни ҳал қилувчи илмий-

амалий таклиф ва тавсияларини ишлаб 

чиқиш, бу борадаги мавжуд меъёрий-

ҳуқуқий, ташкилий-техник 

механизмларини ва хорижий 

тажрибалар ўрганиш ҳамда 

республикамиз учун мос келувчи 

уларни жиҳатлари чуқур ўрганиш ва 

қўллаш, бугунги кунинг энг мухим 

вазифаларидан бири ҳисобланади. 

Аннотация. Деҳқон ва томорқа 

хўжаликлари ерларидан фойдаланиш 

жараёни таъсирчан ва самарали 

механизм шаклланишини тақозо 

қилади. Шу нуқтаи назардан ушбу 

мақолада деҳқон ва томорқа 

хўжаликлари ерларидан фойдаланиш 

таҳлили асосида мазкур ерлардан 

фойдаланиш тизимининг ер 

ислоҳотидаги ўрни ва вазифаларини 

амалга ошириш механизми тадқиқ 

қилинган.  

Калит сўзлар. деҳқон ва 

томорқа хўжаликлари, ер фонди, 

фермер хўжаликлари, ер ислохоти.   


